
У зборніку прадстаўлены метадычны тэкставы матэрыял для арганізацыі работы на уроках беларускай мовы з вучнямі 6-х класаў. Матэрыял распрацаваны членамі раённай творчай групы. 
У зборнік увайшло 27 тэкстаў з дадатковымі заданнямі. Тэксты падрыхтаваны па кожным раздзеле марфалогіі, які вывучаецца ў 6 класе. 

Матэрыял можна выкарыстоўваць як на ўроках беларускай мовы, так  і для падрыхтоўкі вучняў 6 класаў па кожным раздзеле мовы асобна. 

Тэкстацэнтрычны падыход  да выкладання беларускай мовы 
Тэкст – адзін з асноўных сродкаў навучання на ўроках мовы. Тэкст – узорны маўленчы твор мастацкай, навукова-папулярнай літаратуры, які з’яўляецца ўдалай формай для арганізацыі навучальнага працэсу. Ад знаёмства з дасканалымі прыкладамі скарачаецца шлях вучня да ўласнай не толькі  творчай, але і паўсядзённапобытавай здольнасці ствараць разгорнуты граматны адказ (паведамленне, тэкст). Уменне складаць звязны лагічны тэкст – паказчык адукаванай, граматнай, развітай асобы. Здольнасць ствараць тэксты немагчымая без тэкставай асновы пры навучанні мове, навучанні адукаванаму маўленню. Звязны доказны аргументаваны тэкст – крыніца натхнення, крыніца развіцця. 
Тэкст – цудоўны сродак рэалізацыі ўсіх мэтаў, якія ставяцца перад настаўнікам на ўроку. Ён аснова рашэння на ўроку як ужо засвоеных задач, так і спосаб паставіць праблемнае пытанне для адольвання новых. Асабліва ж карысным будзе ён пры сувязі навучання з паўсядзённым жыццём вучняў, дапамагаючы такім чынам ажыццявіць важную мэту настаўніка – выхаванне цэласнай асобы ў кожным вучні.

У зборніку, склазеным настаўнікамі творчай групы беларускай мовы і літаратуры Ленінскага раёна, прадстаўлены тэксты, якія можна выкарыстоўваць на розных этапах урока пры вывучэнні марфалогіі. Тэксты пададзены адпаведна патрабаванням праграмы і могуць выкарыстоўвацца на ўсіх этапах урока, а таксама выступаць лагічнай звязкай паміж рознымі ўрокамі, рознымі тэмамі.
У зборнік уключаны таксама адаптаваныя тэксты з падручніка па беларускай літаратуры для 6 класа, што спрыяе больш удаламу запамінанню мастакоў слова – аўтараў беларускіх твораў, ажыццяўляючы такім жа чынам міжпрадметныя сувязі на ўроках мовы і літаратуры. Тэксты пададзены з заданнямі рознага тыпу і колькасці, якія настаўнікі могуць выкарыстоўваць у той меры, што ім падасца рэальнай у пэўным класе з улікам узроўню матывацыі і падрыхтаванасці іх вучняў. Пасля тэкстаў падаюцца адказы з магчымымі варыянтамі.

НАЗОЎНІК
Назоўнік як часціна мовы. Род і лік назоўнікаў. Асаблівасці правапісу назоўнікаў.
1.Прачытайце тэкст, спішыце яго, выбіраючы правільнае напісанне літар. У 3-м абзацы расстаўце неабходныя знакі прыпынку 
Сказаць лес – мала.

Вы, пэўна, ведаеце, што такое б(я/е)рэзнік: там, дзе растуць бярозы; хвойнік – дзе разгойдваюць сваё го(л/лл)е гонкія хвоі; ельнік – дзе імкнуць угару свае шапкі (е/я)ліны. А ёсць яшчэ ў нашай (б/Б)еларусі дубровы, асіннікі і шмат-шмат іншых л(е/я)соў. 

Але пушча гэта лес над лясамі. Яна бяскрайняя, бязмежная. Сюды сабраліся с(і/ы)шліся і перамяшаліся і бурштынавыя хвойнікі і празрыстыя беластволыя б(я/е)рэзнікі і змр(а/о)чна-хмурыя ельнікі і ш(э/а)паткія асіннікі і задуменныя дубровы. С(і/ы)шліся з р(о/а)знаю сваёю зверыною, птаствам. 

Белавежская пушча адзін з самых в(я/е)лікіх лясоў на свеце (87 слоў)

(Паводле А. Клышкі)

1. Падбярыце да тэксту загаловак. 

2. Выпішыце сказ, у якім заключаецца асноўная думка тэксту.

3. Падкрэсліце ў тэксце ўсе назоўнікі.

4. Выпішыце 2 назоўнікі з асімілятыўнай мяккасцю свісцячых, зрабіце іх транскрыпцыю.

5. Да слова “бурштынавы” падбярыце аднакаранёвы назоўнік, запішыце яго лексічнае значэнне. 

6. Выпішыце зборныя назоўнікі, паставіўшы іх у пачатковую форму.

7. Выпішыце з другога сказа назоўнікі, вызначце іх склон і лік.

8. Выпішыце ўласны назоўнік (у пачатковай форме), запішыце яшчэ 2 прыклады ўласных назоўнікаў.

9. З 6-га сказа выпішыце словазлучэнні з галоўным словам назоўнікам.

Адказы:
Што такое пушча?

Сказаць лес – мала.

Вы, пэўна, ведаеце, што такое бярэзнік: там, дзе растуць бярозы; хвойнік – дзе разгойдваюць сваё голле гонкія хвоі; ельнік – дзе імкнуць угару свае шапкі яліны. А ёсць яшчэ ў нашай Беларусі дубровы, асіннікі і шмат-шмат іншых лясоў. 

Але пушча – гэта лес над лясамі. Яна бяскрайняя, бязмежная. Сюды сабраліся, сышліся і перамяшаліся і бурштынавыя хвойнікі, і празрыстыя беластволыя бярэзнікі, і змрочна-хмурыя ельнікі, і шапаткія асіннікі і задуменныя дубровы. Сышліся з рознаю сваёю зверыною, птаствам. 

Белавежская пушча  – адзін з самых вялікіх лясоў на свеце.

(Паводле А. Клышкі)

1. Пушча.

2. Але пушча –  гэта лес над лясамі.

3. Глядзі ў тэксце.

4. Бярэзнік – [б’арэ/з’н’ік], зверыною – [з’в’эрыно/йу], свеце [с’в’э/ц’э].

5. Бурштын –  скамянелая, жоўтая, празрыстая смала хвойных дрэў, якая ўжываецца для вырабу розных аздоб.

6. Бярэзнік, хвойнік, голле, ельнік, дуброва, асіннік, зверына, птаства.

7. Бярэзнік ( назоўны склон, адзіночны лік ), бярозы (назоўны склон, множны лік), хвойнік (назоўны склон, адзіночны лік), голле (вінавальны склон,  адзіночны лік), хвоі (назоўны склон, множны лік), ельнік (назоўны склон, адзіночны лік), шапкі (вінавальны склон, множны лік), яліны ( назоўны склон, множны лік).

8. Беларусь, Нёман, Нарач. 

9.  Бурштынавыя хвойнікі, празрыстыя беластволыя бярэзнікі, змрочна-хмурыя ельнікі, шапаткія асіннікі, задуменныя дубровы.

2. Спішыце, выбіраючы правільнае напісанне літар і расстаўляючы неабходныя знакі прыпынку
У кожнага народа ёсць святыні, якімі мацней за жы(ц/цц)ё даражылі мудрыя прашчуры і якія, нібы нязгасныя паходні, асв(е/я)тляюць шляхі іх на(сч/шч)адкам.  Для беларускага народа такой святыняй з(‘/ь)яўляецца Кры(ж/ш) (Е/е)ўфрасінні (п/П)олацкай.

(Е/е)ўфрасіня (п/П)олацкая святая ап(я/е)кунка і першаасветніца нашага народа. Усё сваё жы(ц/цц)ё яна прысв(я/е)ціла служэ(н/нн)ю Богу і лю(д/дз)ям: пер(е/а)пісвала старадаўнія  рукапіс(ы/і) і каза(н/нн)і , вучыла грамаце (дз/д)яцей л(е/я)чыла хворых. А яшчэ яна зб(я/і)рала грошы каб у родным гора(дз/д)е будаваліся Божыя храмы.

Па заказе (е/Е)ўфрасінні полацкі майстар (л/Л)азар (б/Б)огша зрабіў надзвычай прыгожы шасціканцовы кры(ш/ж).Каб паклані(ц/цц)а яму, у горад над (з/З)аходняй (д/Д)звіной прыходзілі вернікі (91 слова).

(Паводле У.Ягоўдзіка)

1. Вызначце і запішыце, да якога стылю адносіцца тэкст.

2. Падбярыце назву тэксту, запішыце яе. 

3. Выпішыце з тэксту назоўнікі з падаўжэннем (у пачатковай форме). 

4. Выпішыце з тэксту  назоўнікі-антонімы ў пачатковай форме.

5. Выпішыце з тэксту ўстарэлы назоўнік з лексічным значэннем “пераносная свяцільня ў выглядзе ліхтара на доўгай палцы або наматанага на канец палкі прасмоленага пакулля; факел”, паставіўшы гэты назоўнік у форму давальнага склону адзіночнага ліку.

6. Падкрэсліце ў тэксце ўсе ўласныя назоўнікі.

7. Знайдзіце ў тэксце назоўнік, род якога не супадае ў рускай і беларускай мовах. Выпішыце яго, падабраўшы прыметнік, у пачатковай форме. Запішыце яшчэ 5 падобных словазлучэнняў.

8. Выпішыце сказ, у якім дзейнік і выказнік выражаны назоўнікамі.

9. Выпішыце з тэксту сказ, які адпавядае схеме: [   ], (каб   ).

10. Складзіце і запішыце  сказ, які адпавядаў бы схеме, прадстаўленай у 9-м пытанні.

Адказы:
У кожнага народа ёсць святыні, якімі мацней за жыццё даражылі мудрыя прашчуры і якія, нібы нязгасныя паходні, асвятляюць шляхі іх нашчадкам.  Для беларускага народа такой святыняй з‘яўляецца Крыж Еўфрасінні Полацкай.

Еўфрасіння Полацкая –  святая апякунка і першаасветніца нашага народа. Усё сваё жыццё яна прысвяціла служэнню Богу і людзям: перапісвала старадаўнія  рукапісы і казанні, вучыла грамаце дзяцей, лячыла хворых. А яшчэ яна збірала грошы, каб у родным горадзе будаваліся Божыя храмы.

Па заказе Еўфрасінні полацкі майстар Лазар Богша зрабіў надзвычай прыгожы шасціканцовы крыж. Каб пакланіцца яму, у горад над Заходняй Дзвіной прыходзілі вернікі.

1. Публіцыстычны стыль.

2. Святыня беларускага народа. Крыж святой Еўфрасінні. Крыж-святыня.

3. Жыццё, Еўфрасіння, служэнне, казанне.

4. Прашчур-нашчадак. 

5. Паходня.

6. Глядзі ў тэксце.

7. Старадаўні рукапіс, нясцерпны боль, высокая таполя, смачны яблык, залаты медаль, тонкае брыво.

8. Еўфрасіння Полацкая –  святая апякунка і першаасветніца нашага народа.
9. А яшчэ яна збірала грошы, каб у родным горадзе будаваліся Божыя храмы.

10. Я прыгатавала смачны пірог, каб пачаставаць сваіх родных.

3. Спішыце, выбіраючы правільнае напісанне літар і расстаўляючы неабходныя знакі прыпынку
Сярэ(д/дз)іна ч(е/э)рвеня.

Ярка свеціць вялік(ае/ая) сонца палошча ў ва(д/дз)е свае промні.  Але гарачыні яго (не)адчуваецца. З пагорка дз(ь/x) ме пругкі ветрык. Ён казытліва ла(сч/шч)ыць твар.

І раптам збоку да мяне даносі(ц/цц)а хрыплае карка(н/нн)е. Падняў галаву і ўбачыў дзвюх варон і яшчэ адну птушку: бурую, а знізу белаватую, з вузкімі (ц/т)ёмнымі плямкамі. Гэта быў арол-карлік.

Ён кідаўся то ў адзін то ў другі бок стараўся падляце(ц/т)ь да бярозы але вароны, бы тыя (ц/т)ені, не а(т/д)ставалі ад яго. Дзя(у/ў)блі ў плеч(і/ы) галаву білі крыламі.

Нарэшце арол не выртымаў націск(а/у) і пача(ў/у) а(д/т)ступаць.

Пад(ый/ы)шоў да бярозы і сяро(т/д) галінак (у/ў) бачыў трох варанят (100 слоў). 

(Паводле Я. Галубовіча)

1. Вызначце і запішыце тып і стыль тэксту.

2. Падбяры загаловак да тэксту, які адпавядаў бы тэме.

3. Запішыце сродкі сувязі сказаў у 2-м абзацы.

4. Разбярыце па саставе назоўнікі пагорка, ветрык, плямкамі. 

5. З 1-га і 2-га абзацаў выпішыце назоўнікі, у якіх ёсць літары, што абазначаюць зацвярдзелыя гукі. Падкрэсліце гэтыя літары.

6. Выпішыце ўсе адушаўлёныя назоўнікі ў той форме, у якой яны ўжыты ў тэксце.

7. Выпішыце назоўнікі 2-га скланення мужчынскага роду, пастаўце іх у форму роднага склону адзіночнага ліку. 

8. Выпішыце сказ з наступным парадкам членаў сказа: акалічнасць, выказнік, азначэнне, назоўнік, выказнік, акалічнасць, азначэнне, дапаўненне.

9. Складзіце і запішыце сказ з такім  парадкаў членаў сказа, як у сказе з папярэдняга задання.
Адказы:
Сярэдзіна чэрвеня.

Ярка свеціць вялікае сонца, палошча ў вадзе свае промні.  Але гарачыні яго не адчуваецца. З пагорка дзьме пругкі ветрык. Ён казытліва лашчыць твар.

І раптам збоку да мяне даносіцца хрыплае карканне. Падняў галаву і ўбачыў дзвюх варон і яшчэ адну птушку: бурую, а знізу белаватую, з вузкімі цёмнымі плямкамі. Гэта быў арол-карлік.

Ён кідаўся то ў адзін, то ў другі бок, стараўся падляцець да бярозы, але вароны, бы тыя цені, не адставалі ад яго. Дзяўблі ў плечы,  галаву, білі крыламі.

Нарэшце арол не выртымаў націску і пачаў адступаць.

Падышоў да бярозы і сярод галінак  убачыў трох варанят. 

1. Мастацкі стыль, апавяданне.

2. Абарона варанят. Бойка варон з арлом.

3. Асабовыя займеннікі (яго, ён).

4. Пагорка (па- прыстаўка, гор – корань, к – суфікс, а – канчатак, пагорк – аснова). 

Ветрык (ветр – корань, ык – суфікс, нулявы канчатак, ветрык – аснова слова).

Плямкамі (плям – корань, к – суфікс, амі – канчатак, плямк – аснова слова).

5. Чэрвеня, сярэдзіна, сонца, промні, гарачыні, пагорка, ветрык, твар.

6. Варон, птушку, арол-карлік, вароны, арол, варанят.

7. Чэрвеня, промня, пагорка, ветрыку, твару, арла-карліка, боку, ценю, націску.

8. Ярка свеціць вялікае сонца, палошча ў вадзе свае промні.

9. Гучна звініць птушыная песня, абуджае ў душы светлую радасць. 

4. Спішыце, выбіраючы правільнае напісанне літар і расстаўляючы неабходныя знакі прыпынку
Родная з(е/я)мля, любая (Б/б)еларусь! Вось яна – з(е/я)мля святая дзядоў і прадзедаў, г(я/е)раічнай славы, зямля (с/С)карыны (к/К)упалы і (К/к)оласа! Яна – перад табой, з табой. Гэта і тая вішанька, што з(д/дз)івіла цябе хараством  першага цв(я/і)цення. І рэчка, што ла(сч/шч)ыць цябе хвалямі. Вабіць н(е/я)спынным зіхаце(н/нн)ем  імкне(н/нн)ем. І лес, што сустракае цябе ветлівым пошумам доры(т/ц)ь табе першую пралеску. І б(е/я)здоннае зага(т/д)кавае неба над табой, і тая сце(ш/ж)ка, па якой ты ідзеш (у/ў) школу. Як не любіць (ў/у)сё гэта -  тваё, блі(з/с)кае, роднае? Хочацца працаваць рабіць нешта добрае дзеля Беларусі, Бацькаўшчыны нашай, Радзімы. У яе багатая і слаўная  гісторыя. Шмат выдатных лю(д/дз)ей нарадзіла беларуская з(е/я)мля. Мы павінны ведаць і шанаваць іх імёны (107 слоў).

1. Вызначце і запішыце стыль і тып тэксту.

2. Сфармулюйце і запішыце асноўную думку тэксту. 

3. Падбярыце да тэксту загаловак, запішыце яго.

4. Запішыце назоўнік з аглушэннем, зрабіце яго транскрыпцыю. Запішыце назву фанетычнай з’явы, якая яшчэ ёсць у гэтым слове. 

5. Выберыце ў тэксце назоўнік, утвораны прыставачным спосабам, і назоўнік, ад якога ён утварыўся. Запішыце гэтыя словы ў пачатковай форме.

6. Выпішыце з тэксту абстактныя назоўнікі ў пачатковай форме.

7. Падкрэсленыя назоўнікі пастаўце ў форму давальнага склону адзіночнага ліку.

8.  Знайдзіце ў 7 заданні слова з асіміляцыяй шыпячых да свісцячых, запішыце яго ў транскрыпцыі. 

9. Выпішыце апошні сказ. Разбярыце яго па членах сказа.

Адказы:
Родная зямля, любая Беларусь! Вось яна – зямля святая дзядоў і прадзедаў, гераічнай славы, зямля Скарыны, Купалы і Коласа! Яна – перад табой, з табой. Гэта і тая вішанька, што здзівіла цябе хараством  першага цвіцення. І рэчка, што лашчыць цябе хвалямі. Вабіць няспынным зіхаценнем,  імкненнем. І лес, што сустракае цябе ветлівым пошумам, дорыць табе першую пралеску. І бяздоннае загадкавае неба над табой, і тая сцежка, па якой ты ідзеш у школу. Як не любіць усё гэта -  тваё, блізкае, роднае? Хочацца працаваць, рабіць нешта добрае дзеля Беларусі, Бацькаўшчыны нашай, Радзімы. У яе багатая і слаўная  гісторыя. Шмат выдатных людзей нарадзіла беларуская зямля. Мы павінны ведаць і шанаваць іх імёны. 
( З “Календара роднай прыроды”)
1. Публіцыстычны стыль, разважанне.

2. Неабходна любіць, ведаць і шанаваць родную зямлю. 

3. Бацькаўшчына. Любая Беларусь. Святая зямля. 

4. Сцежка [с’ ц’ э/ ш к а]. Асімілятыўныя мяккасць свісцячага.

5. Дзед. Прадзед.

6. Слава, хараство, цвіценне, зіхаценне, імкненне, пошум.

7. Зямлі, вішаньцы, пралесцы, сцежцы. 

8. [С’ ц’ э/ с ц ы]
9. Мы павінны ведаць і шанаваць іх імёны.

5. Спішыце, выбіраючы правільнае напісанне літар і расстаўляючы неабходныя знакі прыпынку
Лета сапра(ў/у)дны цуд залатая пара. Куды ні кінеш вокам – прыгажос(т/ць)! 

Прыгожы с(ь)вет (ў/у) ч(э/е)рвені. У небе пасля даж(дж/ж)у (з/зз) яе в(е/я)сёлка плывуць лё(г/к)кія белыя аблачынкі. У агаро(д/дз)е паспелі клубніцы, сало(т/д)кія, духмяныя, смачныя. На ўзлеску і на со(л/x)нечнай паляне прося(ц/цц)а (ў/у) в(е/я)дзерца сунічкі. (Не)схаваюцца ў з(е\я)лёным імху і першыя грыбы – жоўтыя лісічкі. Пчолкі занятыя: зб(я/і)раюць мёд (с/з) кветак.  

Ліпень запрашае на рэчку – пакупацца і пазагараць на пясочку. Запрашае на луг -  сплесці з кветак пр(і/ы)гожы в(е/я)ночак. 

У жніўні (у/ў) хлебаробаў пра(т/ц)ягваецца гарачая пара. Хочацца прайсціся палявой дарогай і паслухаць, як шапочуць жыта пшаніца ячмень авёс. А яшчэ нарваць букет блакітных васількоў (100 слоў). 
(З газеты “Савецкая Беларусь”)
1. Падбярыце да тэксту загаловак і запішыце.

2. Назавіце від сувязі сказаў у другім абзацы. 

3. Знайдзіце фразеалагізм са словам “вока”, выпішыце і растлумачце яго значэнне. 

4. Выпішыце з тэксту назвы ягад і назавіце іх граматычную асаблівасць у параўнанні з рускай мовай. 

5. Выпішыце з апошняга сказа назву кветкі ў пачатковай форме, падбярыце і запішыце да гэтага слова сінонім.

6. Выпішыце з тэксту рэчыўныя назоўнікі ў пачатковай форме. 

7. Выдзеленае слова запішыце ў форме адзіночнага ліку творнага склону. Вызначце і запішыце скланенне назоўніка.Запішыце яшчэ 2 назоўнікі такога ж скланення ў творным склоне, у якіх адбываецца падаўжэнне.

8. Выпішыце з тэксту назоўнікі, ужытыя ў месным склоне (з прыназоўнікам). 

9.  Выпішыце сказ, у якім у ёсць аднародныя дзейнікі,падкрэсліце іх.
Адказы:
Лета – сапраўдны цуд, залатая пара. Куды ні кінеш вокам – прыгажосць! 

Прыгожы свет у чэрвені. У небе пасля дажджу ззяе вясёлка, плывуць лёгкія белыя аблачынкі. У агародзе паспелі клубніцы, салодкія, духмяныя, смачныя. На ўзлеску і на сонечнай паляне просяцца ў вядзерца сунічкі. Не схаваюцца ў зялёным імху і першыя грыбы – жоўтыя лісічкі. Пчолкі занятыя: збіраюць мёд з  кветак.  

Ліпень запрашае на рэчку – пакупацца і пазагараць на пясочку. Запрашае на луг -  сплесці з кветак прыгожы вяночак. 

У жніўні ў хлебаробаў працягваецца гарачая пара. Хочацца прайсціся палявой дарогай і паслухаць, як шапочуць жыта, пшаніца, ячмень, авёс. А яшчэ нарваць букет блакітных васількоў. 
(З газеты “Савецкая Беларусь”)
1. Летнія месяцы. Залатая пара. Прыгожая пара.

2. Паралельная сувязь.

3. Куды ні кінеш вока – усюды. 

4. Клубніцы. Сунічкі. У беларускай мове назвы ягад часцей за ўсё ўжываюцца ў множным ліку.

5. Васілёк, валошка.

6. Дождж, клубніцы, сунічкі, мох, лісічка, мёд, пясочак, жыта, пшаніца, авёс, ячмень, васілёк. 

7. Прыгажосцю. 3-е скланенне. Мышшу, меддзю.

8. У чэрвені, у небе, у агародзе, на ўзлеску, на паляне, у імху, на пясочку, у жніўні.

9. Хочацца прайсціся палявой дарогай і паслухаць, як шапочуць жыта, пшаніца, ячмень, авёс.

ПРЫМЕТНІК 
Сувязь прыметніка з назоўнікам. Правапіс канчаткаў прыметнікаў. Ступені параўнання прыметнікаў
6. Прачытайце тэкст і выканайце заданні пасля яго
Дарогу абступіў чыст.. бор з меднастволы.. соснамі. Каля падножжа іх слаўся сів.. мох, цямнелі ядлоўцав.. кусты. Паветра было настоена на хвоі. Потым бор змяніўся мяшаным лесам. Лісцев.. вецце і хвойн.. лапы іншы раз спляталіся над дарогай, і сонечн.. святло цадзілася праз зялён.. страху, як праз сіта.

Праз колькі часу лес расступіўся, і тады зноў адкрыўся прастор. Але то былі не палеткі, а раскошн.. зялён.. паплавы, на якіх стаялі волаты-дубы, падставіўшы шчодр.. сонцу галовы-вяршаліны і раскінуўшы магутн.. рукі-галіны.

За дубамі святлела рака — шырок.. серабрыста-блакітн.. палатно. Была яна ў гэты час спакойн.. і велічн.. . Водная роўнядзь як бы разамлела ў сонечн.. праменні, і лё..кія аблачынкі  ў небе, і само неба адбіваліся ў ёй (112 слоў). 
(Паводле Т. Хадкевіча.)

1.Падбярыце загаловак да тэксту, запішыце яго.
2.Спішыце тэкст, дапісваючы канчаткі прыметнікаў.

3.Вызначце стыль тэксту. Абгрунтуйце сваю думку .
4.Назавіце адметныя для гэтага стылю словы, словазлучэнні з тэксту.

5.Выпішыце прыметнікі (разам з назоўнікамі) з першага абзаца.

6. Абазначце іх род, лік і склон.

7.Утварыце і запішыце формы ступеняў параўнання прыметніка чысты.

8.Зрабіце марфалагічны разбор выдзеленага слова.

Адказы:
У дарозе

Дарогу абступіў чысты бор з меднастволымі соснамі. Каля падножжа іх слаўся сівы мох, цямнелі ядлоўцавыя кусты. Паветра было настоена на хвоі. Потым бор змяніўся мяшаным лесам. Лісцевае вецце і хвойныя лапы іншы раз спляталіся над дарогай, і сонечнае святло цадзілася праз зялёную страху, як праз сіта.
Праз колькі часу лес расступіўся, і тады зноў адкрыўся прастор. Але то былі не палеткі, а раскошныя зялёныя паплавы, на якіх стаялі волаты-дубы, падставіўшы шчодраму сонцу галовы- вяршаліны і раскінуўшы магутныя рукі-галіны.
За дубамі святлела рака — шырокае серабрыста-блакітнае палатно. Была яна ў гэты час спакойная і велічная. Водная роўнядзь як бы разамлела ў сонечным праменні, і лёгкія аблачынкі ў небе, і само неба адбіваліся ў ёй. (Паводле Т. Хадкевіча.)

3.Мастацкі стыль. Выкарыстоўваецца ў мастацкіх творах. Яго мэта — ярка, вобразна, маляўніча расказаць пра што-небудзь. 

4.Ужываюцца словы з пераносным значэннем: бор абступіў, святло цадзілася, лес расступіўся і інш.; параўнанні: волаты-дубы\ галовы-вяршаліны; рукі-галіны; цадзілася, як праз сіта\ словы, якія перадаюць настрой, пачуццё: спакойная, велічная, застылая, разамлелая.
5,6.Чысты (м. р., адз. л., Н. скл.) бор; (з) меднастволымі (мн. л., Тв. скл.) соснамі; ядлоўцавыя (мн. л., Н. скл.) кусты; лісцевае (н. р., адз. л., Н. скл.) вецце; хвойныя (мн. л., Н. скл.) лапы; сонечнае (н. р., адз. л., Н. скл.) святло; (праз) зялёную (ж. р., адз. л., В. скл.) страху.

7.Чысты — чысцейшы, больш (менш) чысты; найчысцейшы, самы чысты.

8.Зялёныя (паплавы) — прыметнік, п. ф. — (які?) зялёны; якасны, поўны; у мн. л., Н. скл.; азначэнне.

7. Прачытайце тэкст і выканайце заданні пасля яго
Паўхмызняк са шматгадовым карэнішчам. Сцябло доўгае, у перш.. год жыцця на ім з'яўляюцца тонк.. калючкі. Лісты невялікія, чаранков.., трайчаст.. . Кветкі з..ленавата-бел.. . Плод — малінава-чырвоная касцянка. [Шырока распаўсюджаны ў рэспубліцы, утварае вялік.. зарасці на высечках і ў падлеску хвойн.. і змешан.. лясоў, расце пераважна на вільготн.. і багат.. глебах. У якасці лекав.. сыравіны выкарыстоўваюць спелыя плады маліны]. У пладах маліны змяшчаюцца арганічн.. кіслоты, пектынав.., дубільн.. і фарбавальн.. рэчывы, солі жалеза, калію і медзі. Добра вядома і вітамінн.. каштоўнасць пладоў маліны. Выкарыстоўваюцца сушан.. плады ў выглядзе настою або чаю пры прастудн.. захворваннях, ангіне, бранхіце, грыпе. Адзначаецца больш  высок.. лекав.. эфект у выпадку выкарыстання настою разам з сокам лімона і настоем лісця суніц (110 слоў). 
(Паводле Я. Шмярко.)

1.Прачытаўшы тэкст, падбярыце да яго назву. 

2.Запішыце загаловак і тэкст, устаўляючы прапушчаныя літары
3.Дапішыце канчаткі прыметнікаў, адпаведна іх формам.
4.Вызначце стыль тэксту. Абгрунтуйце сваю думку .
5. Назавіце адметныя для гэтага стылю словы, словазлучэнні з тэксту.

6.Выпішыце прыметнікі (разам з назоўнікамі) са сказаў, што ў дужках [ ]. Абазначце іх род, лік, склон.

7.Напішыце, якія ступені параўнання мае прыметнік. Утварыце і запішыце формы ступеняў параўнання прыметніка багаты.

8.Зрабіце марфалагічны разбор выдзеленага слова.

Адказы:
Маліны
Паўхмызняк са шматгадовым карэнішчам. Сцябло доўгае, у першы год жыцця на ім з'яўляюцца тонкія калючкі. Лісты невялікія, чаранковыя, трайчастыя. Кветкі зеленавата-белыя. Плод — малінава-чырвоная касцянка. [Шырока распаўсюджаны ў рэспубліцы, утварае вялікія зарасці на высечках і ў падлеску хвойных і змешаных лясоў, расце пераважна на вільготных і багатых глебах. У якасці лекавай сыравіны выкарыстоўваюць спелыя плады маліны.] У пладах маліны змяшчаюцца арганічныя кіслоты, пектынавыя, дубільныя і фарбавальныя рэчывы, солі жалеза, калію і медзі. Добра вядома і вітамінная каштоўнасць пладоў маліны. Выкарыстоўваюцца сушаныя плады ў выглядзе настою або чаю пры прастудных захворваннях, ангіне, бранхіце, грыпе. Адзначаецца больш высокі лекавы эфект у выпадку выкарыстання на- стою разам з сокам лімона і настоем лісця суніц. (Паводле Я. Шмярко.)

4.Навуковы стыль. Выкарыстоўваецца ў падручніках, даведніках, на- вуковых кнігах. Яго мэта — паведаміць дакладныя звесткі, растлумачыць факты і з'явы. 

5.Ужываюцца навуковыя словы і словазлучэнні: лекавая сыравіна, арганічныя кіслоты, пектынавыя, дубільныя рэчывы, солі жалеза, калію і медзі і г. д.

6.Вялікія (мн. л., В. скл.) зарасці; хвойных і змешаных (мн. л., Р. скл.) лясоў; (на) вільготных і багатых (мн. л., М. скл.) глебах; лекавай (ж. р., адз. л., Р. скл.) сыравіны; спелыя (мн. л., В. скл.) плады.

7.Прыметнік мае дзве ступені параўнання: вышэйшую і найвышэйшую.

Багаты — багацейшы, больш (менш) багаты; найбагацейшы, самы багаты.
8.Тонкія (калючкі) — прыметнік, п. ф. — (які?) тонкі; якасны, поўны; у мн. л., Н. скл.; азначэнне.
8. Прачытайце тэкст і выканайце заданні пасля яго
Восень
Шуміць лес. ІІІамаціць пад пагамі лісце. 
Дзіўн.. веерам насыпала на яшчэ з..ленават.. траву залатовак прыгажуня-бяроза. Дубы насцілаюць пад сабой цёмна..карычневую мя..кую пасцель. Лісце іх не ляціць далёка, яно ця..кае і нават у вецер падае амаль вертыкальна. Зоркай іншага сусвету бліснуў клянов.. ліст, што раптам з'явіўся перад вачыма на дарозе. Адкуль ён зляцеў? 
Ах, вунь ён дзе, клянок! Невялічк.., зусім непрыкметн.. побач з волатамі-дубамі. Колькі красы ён рассыпаў навокал! Мноства яго лісця — найпрыгажэйш.. дыван, вытканы рукой дзівосн.. мастака. I я не мог прайсці па ім у запыленых ботах. Я асцярожна адступіў і абышоў бокам. 
Усю дарогу праз лес мяне суправаджала нябачн.. птушка тоненьк.. жалобн.. плачам. Што яна страціла? Па чым плакала?...
У памяці ўсплывалі карціны далёк.. маленства (120 слоў). 
(Паводле I. Шамякіна.)
1.Спішыце тэкст, устаўце прапушчаныя літары, дапішыце канчаткі прыметнікаў.

2.Вызначце тып , стыль тэксту.

3. Абазначце род, лік і склон прыметнікаў 2 абзаца.
4.Напішыце, якія ступені параўнання мае прыметнік. 

5.Утварыце і запішыце  ўсе мажлівыя формы ступеняў параўнання  прыметніка цяжкі.
6.Разбярыце па саставе словы зеленаватую, нябачная, найпрыгажэйшы. Абазначце марфемы графічна.

Адказы:
Восень

Шуміць лес. Шамаціць пад нагамі лісце. 

Дзіўным веерам насыпала на яшчэ зеленаватую траву залатовак прыгажуня-бяроза. Дубы насцілаюць пад сабой цёмна-карычневую мяккую пасцель. Лісце іх не ляціць далёка, яно цяжкае і нават у вецер падае амаль вертыкальна. Зоркай іншага сусвету бліснуў кляновы ліст, што раптам з'явіўся перад вачыма на дарозе. Адкуль ён зляцеў? 

Ах, вунь ён дзе, клянок! Невялічкі, зусім непрыкметны побач з волатамі- дубамі. Колькі красы ён рассыпаў навокал! Мноства яго лісця — найпрыгажэйшы дыван, вытканы рукой дзівоснага мастака. I я не мог прайсці па ім у запыленых ботах. Я асцярожна адступіў і абышоў бокам. Усю дарогу праз лес мяне суправаджала нябачная птушка тоненькім жалобным плачам. Што яна страціла? Па чым плакала?...
У памяці ўсплывалі карціны далёкага маленства. 
(Паводле I. Шамякіна.)

2. Тып апісанне. Стыль мастацкі.

3.Дзіўным (м. р., адз. л., Тв. скл.) веерам; (на) зеленаватую (ж. р., адз. л., В. скл.) траву; цёмна-карычневую мяккую (ж. р., адз. л., В. скл.) пасцель; цяжкае (н.р., адз.л., Н.с.кл.) яно; кляновы (м. р., адз. л., Н. скл.) ліст.

4. Прыметнік мае дзве ступені параўнання: вышэйшую і найвышэйшую

5.Цяжкі — цяжэйшы, больш (менш) цяжкі; найцяжэйшы, самы цяжкі.
6.Зелен-ават-ую, ня-бач-н-ая, най-прыгаж-эйш-ы

9. Прачытайце тэкст і выканайце заданні пасля яго
Зімародак
На суку, які навіс над вадой, сядзіць (не)вялікая птушка дзіўн.. выгляду з яркім, (не)звычайным апярэннем бліскуч.. з..ленавата (сін..) колеру. Галава ў гэтай птушкі ледзь не з палову ўсяго тулава. Нос доўгі, прамы і востры, а хвост каротк.., як кажуць, куц... Яркая афарбоўка птушкі кідаецца адразу ў вочы. Яна здаецца нейкай чужародн.. на фоне сціпл.., мякк.. і спакойн.. пейзажу. Гэта — зімародак. Нерухома сядзіць зімародак на сваім месцы. Каротк.. маленьк.. чырвон.. ножкі яго моцна ўчапіліся ў кару сука. Жывуць зімародкі ля багатых рыбай вадаёмаў з густ.. расліннасцю. Трымаюцца яны адасобленымі парамі, на вялік.. адлегласці адна ад другой. Кормяцца пераважна рыбай. Гнёздамі служаць ім норы ў берагав.. абрывах над вадой (109 слоў). 
(Паводле В. Вольскага.)

1. Хто такі зімародак?  Апішыце яго.

2. Як вы разумееце выраз “куцы хвост”.
3.Запішыце словы з прапушчанымі літарамі, раскрыўшы душкі, дапішыце канчаткі прыметнікаў. 

4.Выпішыце з першага сказа прыметнікі (разам з назоўнікамі). Абазначце іх род, лік і склон.

5.Утварыце і запішыце формы ступеняў параўнання пры метніка доўгі.
6.Вызначце спосаб утварэння слоў маленькія, чужародныя, невялікі. Абазначце графічна.
Адказы:
Зімародак
На суку, які навіс над вадой, сядзіць невялікая птушка дзіўнага выгляду з яркім, незвычайным апярэннем бліскучага зеленавата- сіняга колеру. Галава ў гэтай птушкі ледзь не з палову ўсяго тулава. Нос доўгі, прамы і востры, а хвост кароткі, як кажуць, куцы. Яркая афарбоўка птушкі кідаецца адразу ў вочы. Яна здаецца нейкай чужароднай на фоне сціплага, мяккага і спакойнага пейзажу. Гэта — зімародак. Нерухома сядзіць зімародак на сваім месцы. Кароткія маленькія чырвоныя ножкі яго моцна ўчапіліся ў кару сука. Жывуць зімародкі ля багатых рыбай вадаёмаў з густой расліннасцю. Трымаюцца яны адасобленымі парамі, на вялікай адлегласці адна ад другой. Кормяцца пераважна рыбай. Гнёздамі служаць ім норы ў берагавых абрывах над вадой.  

(Паводле В. Вольскага.)
2. Куцы хвост – маленькі.

4.Невялікая (ж. р., адз. л., Н.скл.) птушка;дзіўнага (м. р.,адз.л., Р. скл.) выгляду; (з) яркім, незвычайным (н. р., адз. л., Тв. скл.) апярэннем; бліскучага зеленавата-сіняга(м. р., адз. л., Р. скл.) колеру.

5.Доўгі — даўжэйшы, больш (менш) доўгі; найдаўжэйшы, самы доўгі.

6.Мал-еньк-ія — суфіксальны; чуж-а-родныя — складанне; не-вялікі — прыставачны.
10. Прачытайце тэкст і выканайце заданні пасля яго
Многа радасці можна зазнаць у (зімовы) лесе. Асабліва (прыгожы) бывае пале(с/сс)кая пушча ў (ціхі) (марозны) дні, калі нерухома стаіць святочны лес. На кожнай галінцы пераліваецца іскрыста?белы снег. Варта пастаяць адну хвіліну, каб а(т/д)чуць, якім поўным жы(ц/цц)ём жыве пале(с/сс)кая пушча.

 Ціха вакол.  І раптам, сыпануўшы (снежны) пылам, пераскочыла з дрэва на дрэва вавёрка. А вось у голлі забубніў працавіты дзяцел. Лапатнуў крыламі, сарваўся з галіны прыгожы цец(е/я)рук. Дзве казулі выскачылі на палянку, спыніліся, пастаялі нейкі момант.  Раптам скокнулі, панесліся на сваіх (доўгі) нагах, пакінуўшы за сабою толькі воблачка (снежны) пылу. І калі воблачка гэтае знікае, нават няма ўпэўненасці, што толькі імгне(н/нн)е назад тут стаялі дзве казулі. Мо толькі здалося (108 слоў)…

1. Спісаць тэкст, устаўляючы прапушчаныя літары і раскрываючы дужкі – паставіць пры гэтым прыметнікі ў патрэбную форму. 

2. Даць загаловак тэксту.

3. Вызначыць  тып і стыль тэксту. 

4. У прыметніках, што стаяць  у дужках, вызначыць склон і канчаткі

5. Выпісаць з тэксту прыметнік, утвораны пры дапамозе суфікса –ск-, патлумачыць яго правапіс. 

6. Ад трох якасных прыметнікаў, ужытых у тэксце,  утварыць прыметнікі з суфіксамі ацэнкі. Суфіксы абазначыць.

7. Знайсці і выпісаць з тэксту адносныя прыметнікі, падлічыць у іх колькасць мяккіх зычных.

8. Зрабіць сінтаксічны разбор трэцяга сказа.

Адказы:
У зімовым лесе

Многа радасці можна зазнаць у зімовым лесе. Асабліва прыгожай бывае палеская пушча ў ціхія марозныя дні, калі нерухома стаіць святочны лес. На кожнай галінцы пераліваецца іскрыста-белы снег. Варта пастаяць адну хвіліну, каб адчуць, якім поўным жыццём жыве палеская пушча. 

Ціха вакол.  І раптам, сыпануўшы снежным пылам, пераскочыла з дрэва на дрэва вавёрка. А вось у голлі забубніў працавіты дзяцел. Лапатнуў крыламі, сарваўся з галіны прыгожы цецярук. Дзве казулі выскачылі на палянку, спыніліся, пастаялі нейкі момант.  Раптам скокнулі, панесліся на сваіх доўгіх нагах, пакінуўшы за сабою толькі воблачка снежнага пылу. І калі воблачка гэтае знікае, нават няма ўпэўненасці, што толькі імгненне назад тут стаялі дзве казулі. Мо толькі здалося…
(З газеты “Звязда”)
3. Тып – апісанне, стыль – мастацкі.

4. У зімовым– -ым, месны склон, прыгожай – –ай, творны склон,  ціхія – -ія, вінавальны склон,  марозныя – -ыя, вінавальны склон, снежным –  -ым, творны склон, доўгіх – -іх, месны склон, снежнага – -ага, родны склон. 

5. Палеская – зычная с у спалучэнні з суфіксам -ск-  перадаецца адной літарай “с”.

6. Прыгожы – прыгожанькі (суфікс –аньк), доўгі – даўжэзны (суфікс – эзн), поўны –паўнюсенькі (суфікс –юсеньк).

7.  Зімовым (1),  палеская (2),  снежнага - (2)

8. На кожнай галінцы пераліваецца іскрыста-белы снег. 

11. Прачытайце тэкст і выканайце заданні пасля яго

Хо(д/дз)іць па з(е/я)лёнай лугавіне бусел. Павольна пераста(в/ў)ляе свае чырвоныя ногі. А (д/дз)юбу (с/з)весіў (у/ў)ні(с/з), уважліва вывучае глебу.
Гэты сур(?)ёзны птах з(?)яўляе(ц/цц)а часткай беларускага краявіду. З людз(?)мі ён жыве ў згодзе. Гнёзды будуе часта на стрэхах, на дрэвах каля вясковых хат. За што наро(т/д) любіць бусла, лічыць яго добрым суседам чалавека? Бусел назаўсёды стаў сімвалам ціхага, спакойнага, мірнага і шчас(?)лівага жы(ц/цц)я. (60 слоў) 
1. Спішыце тэкст, рашаючы арфаграфічныя  задачы. 

2. Вызначце тэму і асноўную думку тэксту  Прапануйце загаловак.

3. Вызначце склон назоўнікаў у пытальным сказе.

4. Зрабіце сінтаксічны разбор першага сказа.

5. Выпішыце прыметнікі з тэксту,паставіўшы іх у пачатковую форму, вызначце разрад гэтых прыметнікаў.

6. Падлічыце колькасць літар і гукаў у прыметніках першага абзаца.

7. Утварыце прыналежныя прыметнікі ад слоў бусел, сусед.

Адказы: 
Бусел
Ходзіць па зялёнай лугавіне бусел. Павольна перастаўляе свае чырвоныя ногі. А дзюбу звесіў уніз, уважліва вывучае глебу.
Гэты сур'ёзны птах з'яўляецца часткай беларускага краявіду. З людзьмі ён жыве ў згодзе. Гнёзды будуе часта на стрэхах, на дрэвах каля вясковых хат. За што народ любіць бусла, лічыць яго добрым суседам чалавека? Бусел назаўсёды стаў сімвалам ціхага, спакойнага, мірнага і шчаслівага жыцця.

2. Тэма – бусел, асноўная думка – бусел – беларуская птушка, сімвал шчаслівага жыцця.

3.  За што народ (назоўны склон) любіць бусла (вінавальны склон), лічыць яго добрым суседам (творны склон) чалавека (родны склон)?
4. Ходзіць па зялёнай лугавіне бусел.
5. Зялёны – якасны, чырвоны – якасны, сур'ёзны – якасны, беларускі – адносны, добры – якасны, вясковы – адносны, ціхі – якасны, спакойны - якасны, мірны – якасны, шчаслівы – якасны. 
6. Зялёнай (7 літар, 7 гукаў) , чырвоныя (8 літар, 9 гукаў).
7. Буслаў, суседаў.
12. Прачытайце тэкст і выканайце заданні пасля яго
О, як добра, як прыгожа жы(т/ц)ь!
 Раска, як русалчына луска,
 На ва(д/дз)е ад мес(е/я)ца гары(т/ц)ь.
 А вакол травіцы роснай рай
 I б(е/я)розак белая сям?я.
 Мой чароўны беларус/сс)кі край,
 Бац?каўшчына светлая мая! (30 слоў) 
(Ул. Караткевіч)
1. Спішыце тэкст, рашаючы арфаграфічныя  задачы. 

2. Вызначце тэму і асноўную думку тэксту. 

3. Знайдзіце ў вершы прыметнікі, выпішыце іх разам з назоўнікамі, да якіх яны адносяцца, вызначце іх род, лік, склон.

4. Вызначце  разрады прыметнікаў.

5. Падбярыце сінонімы да слова “Бацькаўшчына”

6. Зрабіце словаўтваральны і марфемны разбор прыналежнага прыметніка.

Адказы:

О, як добра, як прыгожа жыць!
 Раска, як русалчына луска,
 На вадзе ад месяца гарыць.
 А вакол травіцы роснай рай
 I бярозак белая сям'я.
 Мой чароўны беларускі край,
 Бацькаўшчына светлая мая!

2. Тэма – Бацькаўшчына, асноўная думка – лепшага няма ў свеце куточка, чым Радзіма. 

3, 4. Русалчына (В. скл., адз.л., ж.р., прыналежны) луска, травіцы роснай (Р. скл., ж.р., адз.л., адносны), белая (Н. скл., ж.р., адз.л., якасны) сям'я, чароўны (Н. скл., адз.л., м.р., якасны)  беларускі (Н.скл., адз.л., м.р., адносны)  край, Бацькаўшчына светлая (Н. склон., адз.л., ж.р., якасны).
5. Бацькаўшчына, Радзіма, родны край, Айчына.

6. Русалчына – а – канчатак, русалчын – аснова, русалч – корань, ын – суфікс. 

Русалчын – русалка (суфіксальны спосаб, суфікс –ын)

ЗАЙМЕННІК
Займеннік як часціна мовы: агульнае значэнне, марфалагічныя прыметы, сінтаксічная роля. Пачатковая форма. Разрады займеннікаў па значэнні  
13. Прачытайце тэкст і выканайце заданні пасля яго
Мой горад

Любімы горад для мяне заўсёды ж…вы і неабходны. Неабходны са сваім характарам, са сваім ж…ццём і сваімі марамі. Я часта гавару з ім, як з найлепш…м сябрам. Ён усё помніць, усё ведае, усё разумее. У ім усё знаёмае і сваё. Самы прыгож… горад без добрых людзей – пустэльня. Мой горад туш…ць агні і засынае. А я слухаю яго дыханне, чую ўдары яго сэрца (62 словы) 
(Паводле С.Грахоўскага).

1. Вызначце і запішыце асноўную думку тэксту.

2. Спішыце, устаўляючы прапушчаныя літары. Якому правілу адпавядае напісанне гэтых слоў?

3. Назавіце ўсе займеннікі, вызначце іх разрад, паставіўшы ў пачатковую форму.
4. Знайдзіце ў тэксце прыметнік у найвышэйшай ступені параўнання. Растлумачце, як ён утварыўся.

5. Падкрэсліце аднародныя члены сказа.

Адказы:

Мой горад

Любімы горад для мяне заўсёды жывы і неабходны. Неабходны са сваім характарам, са сваім жыццём і сваімі марамі. Я часта гавару з ім, як з найлепшым сябрам. Ён усё помніць, усё ведае, усё разумее. У ім усё знаёмае і сваё. Самы прыгожы горад без добрых людзей – пустэльня. Мой горад тушыць агні і засынае. А я слухаю яго дыханне, чую ўдары яго сэрца (62 словы) (Паводле С.Грахоўскага).

1. Самы прыгожы горад без добрых людзей – пустэльня.

2. Прапушчана літара ы. [ж], [ш] – правапіс зацвярдзелых зычных.
3. Мой (мой)– прыналежны; мяне (я)– асабовы; сваім, сваімі (свой )– прыналежныя; я (я)- асабовы; ім (ён)– асабовы; ён (ён)– асабовы; усё (увесь)– азначальны; ім (ён)– асабовы; усё (увесь) – азначальны; сваё (свой )– прыналежны; самы (самы) – азначальны; мой (мой)– прыналежны; я (мой) - асабовы; яго (ён)– асабовы.

4. Найлепшым. Добры – лепшы +най = найлепшы – простая найвышэйшая ступень параўнання
Асабовыя займеннікі

14. Прачытайце тэкст і выканайце заданні пасля яго
Беларусы заўсёды ставіліся да хлеба з в(е/я)лікай павагай і пашанай. Ён у нашай ха(т/ц)е гаспадар. Ён галоўны на наш(і/ы)м стале.

Мы нічога не елі за сталом без абруса. Бо ежа нам заўсёды была святам. У нас в(е/я)лікім грахом лічылася скідваць на падлогу хлебныя крошкі. Мы іх а(к/кк)уратненька (з/с)біралі ў жменю, елі самі ці а(д/дд)авалі птушкам.

Мы ведалі, што кожнае зярнятка вечнае. Яно захоўвае ў сабе жы(ц/цц)ё тысячаго(д/ддз)ямі. Яно заўсёды гатовае нара(д/дз)іць колас (72 словы) 
                                                    (Паводле Я.Сіпакова).

1. Падбярыце да тэксту загаловак у адпаведнасці з яго тэмай.

2. Якія прыказкі пра хлеб вы ведаеце? Запішыце. 
3. Спішыце тэкст, раскрываючы дужкі.

4. Падкрэсліце асабовыя займеннікі як члены сказа. Вызначце іх склон, лік, род (калі ёсць).

5. Назавіце словы з падоўжанымі зычнымі. У якім слове ёсць падваенне?

Адказы:

Хлеб

Беларусы заўсёды ставіліся да хлеба з вялікай павагай і пашанай. Ён у нашай хаце гаспадар. Ён галоўны на нашым стале.

Мы нічога не елі за сталом без абруса. Бо ежа нам заўсёды была святам. У нас вялікім грахом лічылася скідваць на падлогу хлебныя крошкі. Мы іх акуратненька збіралі ў жменю, елі самі ці аддавалі птушкам.

Мы ведалі, што кожнае зярнятка вечнае. Яно захоўвае ў сабе жыццё тысячагоддзямі. Яно заўсёды гатовае нарадзіць колас.

1. Хлеб.

2. Хлеб – усяму галава. Зямля – маці, хлеб – бацька. Найсмачнейшы хлеб ад сваёй працы. Маліна то маліна, але каб хлеба скарына.

3. Ён – Н. скл., адз. л., м.р.; Ён – Н. скл., адз. л., м.р.; Мы – Н. скл, мн. л.; нам – Д. скл., мн. л.;  нас – Р. скл., мн. л.; Мы – Н. скл., мн. л.; іх – В. скл, мн. л.; Мы – Н. скл., мн. л.; Яно – Н. скл., адз. л., н.р.; Яно – Н.скл, адз. л., н.р..
4. Жыццё, тысячагоддзямі. Аддавалі.

15. Прачытайце тэкст і выканайце заданні пасля яго.

Зваротны займеннік сябе
У гэты дзень Валодзька доўга сядзеў каля копанкі. Валодзькава мама казала, што копанка тут не сама па с..бе, што яе выкапалі. Але Валодзька ў гэта слаба верыць. Копанка такая аброслая, што і падступіць да яе цяжка.
Валодзька пабойваўся копанкі, яе вады. Але так цягнуў да с..бе гэты загадкавы астравок, які купчасціўся сярод копанкі. Чаго там, якіх цудаў ні ўяўляў с..бе Валодзька 
                                                                                          (Паводле І.Мележа).

1. Вызначце і запішыце стыль тэксту.

2. Растлумачце лексічнае значэнне слова копанка. Якім словам можна замяніць яго? Як называюцца блізкія па значэнні словы?
3. Выпішыце словазлучэнні са зваротным займеннікам, устаўляючы прапушчаныя літары, вызначце склон займенніка.
4. Знайдзіце прыналежны прыметнік, назавіце суфікс, з дапамогай якога ён утвораны. Прывядзіце прыклады прыналежных прыметнікаў, утвораных з дапамогай гэтага суфікса.
5. Перабудуйце другі сказ тэксту у сказ з простай мовай, патлумачце знакі прыпынку.
Адказы:

1. Мастацкі стыль.

2. Копанка – шырокая выкапаная яма, запоўненая вадой. Сажалка. Сінонімы.

3. Не сама па сабе (М.скл.), цягнуў да сябе (Р.скл.), ні ўяўляў сабе (Д.скл.).
4. Валодзькава. Суфікс –ав- . Дзедаў, Сашаў, братаў.

5. Валодзькава мама казала:  “Копанка тут не сама па сабе, яе выкапалі”.

Прыналежныя займеннікі

16. Прачытайце тэкст і выканайце заданні пасля яго
Мая бусліная сям’я

Некалькі гадоў назад мой тата прымацаваў на вільчыку хлява старое кола з калёсаў. Яго заўважылі буслы і абсталявалі на ім сваё жытло.

Я вельмі люблю гэтых паважаных грацыёзных птушак. Буслы мяне таксама любяць зусім не баяцца. Я гляджу на іх а яны глядзяць на мяне. Нам ўсім добра і прыемна.

Сёлета мая бусліная сям’я павялічылася ў тры разы. У буслоў вывелася ажно чатыры птушаняці. Буслы не маюць ніводнай хвілінкі для адпачынку  бо ім трэба даглядаць дзяцей (76 слоў).

1. Прачытайце тэкст. Растлумачце лексічнае значэнне слова вільчык.
2. Спішыце тэкст, ставячы патрэбныя знакі прыпынку.
3. Знайдзіце словазлучэнні з прыналежнымі займеннікамі, праскланяйце адно з іх.
4. Падкрэсліце займеннікі як члены сказа, вызначце іх разрад.
5. Назавіце лічэбнікі, ужытыя ў тэксце. Вызначце іх разрад паводле значэння і будовы.
Адказы:
Некалькі гадоў назад мой тата прымацаваў на вільчыку хлява старое кола з калёсаў.  Яго заўважылі буслы і абсталявалі на ім сваё жытло.

Я вельмі люблю гэтых паважаных, грацыёзных птушак. Буслы мяне таксама любяць, зусім не баяцца. Я гляджу на іх, а яны глядзяць на мяне. Нам ўсім добра і прыемна.

Сёлета мая бусліная сям’я павялічылася ў тры разы. У буслоў вывелася ажно чатыры птушаняці. Буслы не маюць ніводнай хвілінкі для адпачынку, бо ім трэба даглядаць дзяцей.

1. Вільчык (хлява) – стык двух бакоў страхі; канёк.

2. Мой тата, сваё жытло, мая бусліная сям’я.

Н. мой тата

Р. майго таты

Д. майму тату

В. майго тату

Т. маім татам

М. (аб) маім тату

4. мой – прыналежны, яго – асабовы, ім – асабовы, сваё – прыналежны, я – асабовы, гэтых – указальны, мяне – асабовы, я – асабовы, іх – асабовы, яны – асабовы, мяне – асабовы, нам – асабовы, усім – азначальны, мая – прыналежны, ім – асабовы.

5. Тры (разы) – колькасны, просты;  чатыры (птушаняці) – колькасны, просты.

Указальныя займеннікі

17. Прачытайце тэкст і выканайце заданні пасля яго
Калі падумаеш глыбей, прыгле(д/дз)ішся больш уважліва і пільна, дык аказваецца, што Ра(д/дз)іма – гэта і тыя добрыя лю(д/дз)і, з якімі ты ступіў у жыццё, якія заўсёды гатовы пайсці табе на дапамогу…

Ра(д/дз)іма – гэта і сонца ў цябе над галавой, і паветра, якім дыхаеш, гэта і вернасць твайго друга, і мова, якую даў табе народ, і песня, што засталася ад пра(д/дз)едаў. Гэта і тая сонечная дарога, якой сёння ты і(д/дз)еш у будучыню. І вось чаму кожны чалавек без сваёй Ра(д/дз)імы – нішто. Без Ра(д/дз)імы няма чалавека, няма жыцця (85 слоў) 
(Паводле К.Кірэенкі).
1. Вызначце стыль і тып тэксту.

2. Што для вас Радзіма? Прадоўжыце сказ Радзіма – гэта …
3. Спішыце тэкст, раскрываючы дужкі. Якому правілу адпавядае напісанне гэтых слоў?

4. Якія ўказальныя займеннікі сустракаюцца ў тэксце?

5. Прывядзіце прыклады займеннікаў іншых разрадаў, якія ёсць у тэксце.

Адказы:

Калі падумаеш глыбей, прыгледзішся больш уважліва і пільна, дык аказваецца, што Радзіма – гэта і тыя добрыя людзі, з якімі ты ступіў у жыццё, якія заўсёды гатовы пайсці табе на дапамогу…

Радзіма – гэта і сонца ў цябе над галавой, і паветра, якім дыхаеш, гэта і вернасць твайго друга, і мова, якую даў табе народ, і песня, што засталася ад прадзедаў. Гэта і тая сонечная дарога, якой сёння ты ідзеш у будучыню. І вось чаму кожны чалавек без сваёй Радзімы – нішто. Без Радзімы няма чалавека, няма жыцця.

1. Публіцыстычны стыль. Разважанне.

2. Радзіма – гэта мае родныя, маё месцажыхарства. 

3. Перад галоснымі е, ё, ю, я, і і ь д пераходзіць у дз.

4. Ты, табе, цябе – асабовыя

Твайго, сваёй – прыналежныя

Нішто – адмоўны

Кожны – азначальны

Якімі, якія, якім, якую, якой, што - адносныя

ЛІЧЭБНІК 
Лічэбнік як часціна мовы. Разрады лічэбнікаў і правапіс
18. Прачытайце тэкст і выканайце заданні пасля яго:
Кніга – крыніца інфармацыі. Яна ўзнікла тады, калі чалавек захацеў расказаць тое, што ведае, не аднаму чалавеку, з якім гутарыў. А і многім невядомым і незнаёмым субяседнікам. І яшчэ кніга пачалася тады, калі людзі навучыліся запісваць усё, што думаюць, калі ў іх з’явілася другая мова – пісьмовая.

Першая беларуская кніга выйшла ў жніўні 1517 года ў Празе, дзе Францыск Скарына заснаваў друкарню. Гэта быў Псалтыр – зборнік гімнаў рэлігійна-лірычнага зместу. У ім надрукавана 150 псалмоў Давіда. Сам Скарына высока ацэньваў сэнс сваёй працы. Ён лічыў, што кнігу можна выкарыстоўваць для навучання грамаце «Хощеши ли умети граматику или, по-рускы говорячи, грамоту, еже добре чести и мовити учить, знайдеши в зуполной Бивлии, Псалтыру, чти ее». 
     Кніга выдадзена на царкоўна-славянскай мове беларускай рэдакцыі. Фармат выдання — у чвэрць аркуша,  аб'ём — каля 142 аркушаў, якія сабраны ў 17 сшыткаў. Набор выкананы пражскім шрыфтам Скарыны — у 10 радкоў вышынёй 75 мм.  Выданне ўпрыгожана 3 ілюстрацыямі (146 слоў). 

1. Назавіце стыль і тып тэксту.

2. Выпішыце з тэксту колькасна-іменныя словазлучэнні ў патрэбнай склонавай форме, замяняючы лічбы словамі.

3. Вызначце іх разрады паводле значэння і будовы.

4. Праскланяйце словазлучэнне 142 аркушы.

5. Растлумачце знакі прыпынку ў выдзеленым сказе.

6. Растлумачце лексічнае значэнне слова аркуш.

Адказы:

1. Публіцыстычны стыль, разважанне.
2,3. Аднаму (парадкавы, просты) чалавеку, другая (парадкавы, просты) мова, першая (парадкавы, просты) кніга тысяча пяцьсот сямнаццатага (парадкавы, састаўны) года; сто пяцьдзясят (колькасны, састаўны) псалмоў, каля ста сарака двух (колькасны, састаўны) аркушаў,  сямнаццаць (колькасны, просты)  сшыткаў, дзесяць (колькасны, просты) радкоў, семдзесят пяць  (колькасны, састаўны) міліметраў,  трыма (колькасны, просты) ілюстрацыямі. 

4. Глядзі ў тэксце.
	Склон
	Скланенне састаўнога колькаснага лічэбніка

	Н.
	сто сорак два аркушы

	Р.
	ста сарака двух аркушоў

	Д.
	ста сарака двум аркушам

	В.
	сто сорак два аркушы

	Т.
	ста сарака двума аркушамі

	М.
	(на) ста сарака двух аркушах


5. У сказе ставіцца працяжнік, бо дзейнік і выказнік выражаны назоўнікамі ў назоўным склоне.

6. Аркуш – ліст паперы.
19. Прачытайце тэкст і выканайце заданні пасля яго
З нецярпе(нн/н)ем чакае 5 “Б” клас вынікаў дыктоўкі. Тым болей, што назаўтра наста(ў/у)нік (с/ш)шыткаў не прыносіць. Дзіва няма: у (абодвух/абедзвюх) 5 кла(с/сс)ах амаль сотня чалавек, а ён выкладае яшчэ ў 6 і 7 класах.

Нарэшце настаўнік прыносіць стос сшыткаў, кладзе на стол і пачынае зусім спакойна гаварыць.

· Вось што, дарагія сябры, ёсць усе падставы лічыць, што рускай мовы вы не ведаеце. Хоць вучылі яе 2 гады. Пра якія адзнакі можна гаварыць, калі ў кожным слове некаторыя зрабілі па 2 і нават 3 памылкі.

Настаўнік не шкадуе часу на разбор дыктанта.

· А ты, брат, пабіў усе рэкорды. У дыктанце 120 слоў, а ты зрабіў болей  як 300 памылак. Нездарма ўласнае прозвішча не ўмееш напісаць. Думаю ў 5 класе табе рабіць няма чаго. Далажу пра гэта дырэктару школы. (126 слоў)  

                                                            (Паводле І. Навуменка “Дзяцінства”)

1. Назавіце стыль і тып тэксту.

2. Спішыце першы абзац, раскрываючы дужкі. Запішыце лічбы словамі ў патрэбнай склонавай форме.

3. Выпішыце з 3 і 5 частак тэксту колькасна-іменныя словазлучэнні ў патрэбнай склонавай форме.

4. Вызначце іх разрады паводле значэння і будовы.

5. Пісьмова праскланяйце адзін з парадкавых лічэбнікаў з назоўнікам, да якога ён адносіцца.

6. Вызначце да якой часціны мовы адносіцца выдзеленае слова.

7. Складзіце схему выдзеленага сказа.

Адказы:
1. Мастацкі стыль, апавяданне.

2. З нецярпеннем чакае 5 “Б” клас вынікаў дыктоўкі. Тым болей, што назаўтра настаўнік сшыткаў не прыносіць. Дзіва няма: у абодвух пятых класах амаль сотня чалавек, а ён выкладае яшчэ ў шостых і сёмых класах.

3. Два (колькасны, просты) гады, па дзве (колькасны, просты) і  тры (колькасны, просты) памылкі, сто дваццаць (колькасны, састаўны) слоў, трыста (колькасны, складаны) памылак , (у) пятым (парадкавы, просты) класе.
5. Глядзі ў тэксце.
	Склон
	Скланенне парадкавага лічэбніка

	Н.
	пяты клас

	Р.
	пятага класа

	Д.
	пятаму класу

	В.
	пяты клас

	Т.
	пятым класам

	М.
	(у) пятым класе


6.Сотня (што?) – назоўнік, яго нельга запісаць лічбай, толькі словам.

7. О, О і О.
20. Прачытайце тэкст і выканайце заданні пасля яго
Вёска, о родная вёска мая!

Вёска. Яна не такая, як на Украіне або на Доне. Там не рэдкасць вёскі ў 200-300-1000 двароў. У нас 20-30 двароў – гэта ўжо вёска. Мала таго, на захадзе яшчэ і двароў на 1.500, такія як Рубель на Століншчыне. Але такіх некалькі соцень, не больш. 

Беларуск.. вёска мае нейкі задумлів.. і паэтычн.. каларыт, дзякуючы прысадам вялік.. дрэў на вуліцах і завулках, векав.. дубам на сядзібах, вялізн.. дзічкам на был.. межах, садкам. Непадалёк ад вёскі відаць лясы ці пералескі,  рачулку ці возера.

Прыгож.. наша вёска! Шмат зеляніны, шмат вады, шмат неба над галавою. (96 слоў)
 ( Паводле У. Караткевіча “Зямля пад белымі крыламі”)

1. Вызначце стыль і тып тэксту.

2. Спішыце тэкст, запішыце лічбы словамі ў патрэбнай склонавай форме. Устаўце прапушчаныя канчаткі.

3. Вызначце  разрады лічэбнікаў паводле іх значэння і будовы.

4. Вызначце да якой часціны мовы адносіцца выдзеленае слова, ці можна яго запісаць лічбамі?
Адказы:
Вёска, о родная вёска мая!

Вёска. Яна не такая, як на Украіне або на Доне. Там не рэдкасць вёскі ў двесце (колькасны, складаны) - трыста (колькасны, складаны) - тысяча (колькасны, просты) двароў. У нас дваццаць(колькасны, просты) - трыццаць (колькасны, просты) двароў – гэта ўжо вёска. Мала таго, на захадзе яшчэ і двароў на тысяча пяцьсот (колькасны, састаўны), такія як Рубель на Століншчыне. Але такіх некалькі соцень, не больш. 

Беларуская вёска мае нейкі задумлівы і паэтычны каларыт, дзякуючы прысадам вялікіх дрэў на вуліцах і завулках, векавым дубам на сядзібах, вялізным дзічкам на былых межах, садкам. Непадалёк ад вёскі відаць лясы ці пералескі,  рачулку ці возера.

Прыгожая наша вёска! Шмат зеляніны, шмат вады, шмат неба над галавою. 
( Паводле У. Караткевіча “Зямля пад белымі крыламі”)

1. Публіцыстычны стыль, апісанне.

2. Соцень – Пачатковая форма - сотня (што?) – назоўнік, яго нельга запісаць лічбай, толькі словам.

21. Прачытайце тэкст і выканайце заданні пасля яго
Беларусы любяць смачна паесці. Галоўным на беларускім стале лічыцца хлеб. А бульба – гэта другі хлеб. 
Каля 1000 страў ведаюць беларусы з бульбы. Адна з самых цікавых “Клёцкі з душамі”. Гатуюць яе так. Бяруць бульбу - 10 штук, абіраюць. Далей яе дзяруць на мелкай тарцы разам з 1 цыбуляю. Затым адціскаюць сок і пакідаюць на нейкі час адстаяцца, каб зліць вадкасць. Бульбяную масу выкладваюць у міску, дадаюць 3 сталовыя лыжкі мукі і 1 яйка, соляць па гусце і добра вымешваюць цеста. Затым дзеляць атрыманую масу на кавалкі, вагай каля 30 грам. Кожны кавалачак расплюшчваюць далонямі, кладуць на сярэдзіну начынне з мяса, зашчыпваюць па краях, надаюць круглую форму і па адной клёццы апускаюць у кіпень. Вараць гэтую смакату 15-20 хвілін. “Клёцкі з душамі” выкладваюць на прагрэтую талерку, паліваюць тлушчам са скваркамі і цыбуляю. Смачна есці!
1. Дайце назву тэксту.

2. Вызначце і запішыце тэму тэксту.

3. Выпішыце колькасна-іменныя спалучэнні, вызначце склон лічэбнікаў.

4. Праскланяйце выдзелены лічэбнік.

5. Разбярыце выдзелены сказ па членах сказа. Растлумачце знакі прыпынку.

6. Успомніце і назавіце назвы беларускіх страў, якія вы ведаеце.

Адказы:
1. Клёцкі з душамі

2. Спосаб прыгатавання беларускай народнай стравы.

3. Другі (Н. скл) хлеб, тысячы (Р. скл.) страў, дзесяць (В. скл.) штук, тры (В. скл) лыжкі, адно (В. скл) яйка, (каля) трыццаці (Р. скл.) грам, пятнаццаць (В. скл.) – дваццаць (В. скл.) хвілін.
	Склон
	Скланенне простага колькаснага лічэбніка

	Н.
	тысяча страў

	Р.
	тысячы страў

	Д.
	тысячы стравам

	В.
	тысячу страў

	Т.
	тысячай страў

	М.
	(на) тысячы страў


4. А бульба – гэта другі хлеб.  У сказе ставіцца працяжнік, бо дзейнік і выказнік выражаны назоўнікамі ў назоўным склоне.
5. Беларускія стравы: крупнік, верашчака, дранікі.
22. Прачытайце тэкст і выканайце заданні пасля яго
Бярэзінскі біясферны запаведнік — беларускі дзяржаўны запаведнік. Ён створаны ў 1925 годзе. Вялікі комплекс хваёвых лясоў, якія перам..жаюцца з балотамі і поймамі рэк. Тут захаваліся ..нікальныя ў Еўропе балотныя масівы. Агульная пло..ча іх складае 50700 гектараў. 

Р..чная сетка прадстаўлена 69 рэкамі, галоўнай сяро.. якіх з..яўляецца Бярэзіна. Усе азёры запаведніка знаходзяцца на стадыі зарастан..я. Самае буйное з іх — воз..ра Палік, працягласцю 712 гектараў.
 У Бярэзінскім запаведніку праведзены падзел тэр..торыі на ўчасткі з розным р..жымам аховы. Усяго створана 6 зон. Сярод іх самая вялікая 47,2 % ад агульнай плошчы - запаведная. 

У чырвоную кнігу занесена 108 відаў жывёл.

1. Вызначце стыль і тып тэксту, запішыце.
2. Спішыце тэкст, запішыце лічбы словамі ў патрэбнай склонавай форме, устаўляючы прапушчаныя літары.

3. Вызначце і запішыце склон лічэбнікаў

4. Праскланяйце выдзелены лічэбнік.

5. Разбярыце выдзелены сказ па членах сказа, ахарактарызуйце сказ.

6. Успомніце і назавіце беларускія запаведнікі , якія вы ведаеце.

Адказы:
Бярэзінскі біясферны запаведнік — беларускі дзяржаўны запаведнік.  Ён  створаны ў тысяча дзевяцьсот дваццаць пятым (М. скл.) годзе. Вялікі комплекс хваёвых лясоў, якія перамяжаюцца з балотамі і поймамі рэк. Тут захаваліся ўнікальныя ў Еўропе балотныя масівы (Апавядальны, няклічны, просты, развіты, няўскладнены). Агульная іх плошча  складае пяцьдзясят тысяч семсот (В. скл.) гектараў. 

Рачная сетка прадстаўлена шасцідзяццю дзевяццю (Т. скл.) рэкамі, галоўнай сярод якіх з’яўляецца Бярэзіна. Усе азёры запаведніка знаходзяцца на стадыі зарастання. Самае буйное з іх — возера Палік, працягласцю семсот дванаццаць (В. скл.) гектараў.
У Бярэзінскім запаведніку праведзены падзел тэрыторыі на ўчасткі з розным рэжымам аховы. Усяго створана шэсць (В. скл.) зон. Сярод іх самая вялікая сорак сем цэлых дзве дзясятыя (В. скл.) працэнтаў ад агульнай плошчы - запаведная. 

У чырвоную кнігу занесена сто восем (В. скл.) відаў жывёл.

1. Навуковы стыль, апісанне.
	Склон
	Скланенне дробавага лічэбніка

	Н.
	сорак сем цэлых, дзве дзясятыя працэнта

	Р.
	сарака сямі цэлых, дзвюх дзясятых працэнта

	Д.
	сарака сямі цэлым, дзвюм дзясятым працэнта

	В.
	сорак сем цэлых, дзве дзясятыя працэнта

	Т.
	сарака сямю цэлымі, дзвюма дзясятымі працэнта

	М.
	(аб) сарака сямі цэлых, дзвюх дзясятых працэнта


2. Успомніце і назавіце беларускія запаведнікі , якія вы ведаеце. (Белавежская пушча, Налібоцкая пушча)
23. Прачытайце тэкст і выканайце заданні пасля яго
Стаяў кастрычнік. Пасля абеду хлопчыкі (з/с) по(у/ў)нымі кошыкамі грыбоў сталі выходзіць з лесу. На ўзлеску стаяла (не)вялікая альтанка, і яны вырашылі а(д/т)пачыць.

· Давайце палічым, у каго найбольш баравікоў, - раптам сказаў Сцёпка.

· Давайце! – падтрымаў сябрука Алесь.

Спачатку сталі л(і/я)чыць баравікі ў Сцёпкі. У яго кошыку іх л(я/е)жала 14. Потым сталі перакладаць грыбы ў Алеськавым кошыку: ён знайшоў 12 баравікоў. Найменш было ў кошыку Міхаські – усяго 8. (74 словы) 
( Паводле Я. Галубовіч “ Каму пашанцавала?”)

1. Вызначце стыль і тып тэксту.

2. Спішыце тэкст, раскрываючы дужкі.

3. Запішыце лічбы словамі ў патрэбнай склонавай форме. Вызначце склон лічэбнікаў.

4. Пастаўце лічэбнікі ў творны склон і запішыце.

5. Утварыце ад колькасных лічэбнікаў парадкавыя.

6. Зрабіце сінтаксічны разбор выдзеленага сказа. Растлумачце знакі прыпынку.

7. Растлумачце лексічнае значэнне слова альтанка.

8. Разбярыце выдзеленае слова па саставе.

Адказы:
Стаяў кастрычнік. Пасля абеду хлопчыкі з поўнымі кошыкамі грыбоў сталі выходзіць з лесу. На ўзлеску стаяла невялікая альтанка, і яны вырашылі  адпачыць (Апавядальны, няклічны, развіты, складаны, двухсастаўны, няўскладнены).
· Давайце палічым, у каго найбольш баравікоў, - раптам сказаў Сцёпка.

· Давайце! – падтрымаў сябрука Алесь.

Спачатку сталі лічыць баравікі ў Сцёпкі. У яго кошыку іх ляжала чатырнаццаць (В. скл.). Потым сталі перакладаць грыбы ў Алеськавым кошыку: ён знайшоў дванаццаць (В. скл.) баравікоў. Найменш было ў кошыку Міхаські – усяго восем ( В. скл).
( Паводле Я. Галубовіч “Каму пашанцавала?”)

1. Мастацкі стыль, апавяданне.

3. Чатырнаццаць (Н. скл.) – чатырнаццаццю (Т. скл), чатырнаццаты; дванаццаць (Н. скл.) – дванаццаццю (Т. скл.), дванаццаты; восем (Н. скл.) – васьмю (Т. скл), восьмы.
4. На ўзлеску стаяла невялікая альтанка, і яны вырашылі  адпачыць (Апавядальны, няклічны, развіты, складаны, двухсастаўны, няўскладнены). Злучнік і злучае дзве граматычныя асновы. Таму перад і ставіцца коска.
5. Альтанка — драўляная ці мураваная дэкаратыўная пабудова каркаснай (слупавой) канструкцыі для адпачынку, абароны ад сонца і ападкаў.
6.  Алеськавы – ы – канчатак, алеськав – аснова, Алесь – корань, к – суфікс, ав – суфікс.
24. Прачытайце тэкст і выканайце заданні пасля яго
Беларусам уласціва знаходлівасць, нават некаторая хітрасць. Падчас паўстання 1863-1864 гадоў, за невялічкім атрадам, коннікаў на 40, зраненым, выматленым у баях, знемагаючым – гналася карная ўрадавая часць у 200 шабляў. Дзяліла іх 1 гадзіна адлегласці. Камандзір разумеў, што ўцячы не ўдасца. Будзе няроўны бой. Тады ён спыніў атрад ў лесе непадалёк ад карчмы, прывязаў коней і загадаў аднаму паўстанцу рабіць так, каб коні зрэдку гігаталі. Астатнія пайшлі ў карчму, узялі ўсе вёдры “паіць коней” і пачалі цягаць ваду са студні ў лес. За палову гадзіны перанеслі каля 300 вёдраў і вылілі ваду пад дрэвы. Пасля пайшлі далей. Знясіленыя паўстанцы бурчалі на свайго камандзіра, але той ведаў людзей і ведаў, што робіць 

Карная частка спынілася каля карчмы. Афіцэр спытаў, ці не было тут “мяцежнікаў”. Карчмар, адказаў, што былі і паілі коней.

Ужо гэта было нязвыкла: паіць коней, калі табе наступаюць на пяты. Значыць, не баяцца.

· Доўга паілі?

· Доўга. 300 вёдраў аднеслі ў лес. Арыфметыка была простая. Вядро на каня. Значыць каля 300 шабляў, стрэльбаў. Афіцэр адмовіўся ад пагоні.

Іх аддзялала тады ад паўстанцаў 2 вярсты, бо коні тых ледзь ішлі… Атрад уліўся ў большы і доўга яшчэ мужна ваяваў (188 слоў). 
(Паводле У. Караткевіча “Зямля пад белымі крыламі”)

1. Вызначце стыль і тып тэксту.

2. Дайце тэксту загаловак.

3. Выпішыце колькасна-іменныя спалучэнні, вызначце склон лічэбнікаў.

4. Вызначце  разрады лічэбнікаў паводле іх значэння і будовы.

5. Праскланяйце выдзелены лічэбнік.

6. Растлумачце значэнне фразеалагізма “наступаць на пяты”.

7. Зрабіце марфалагічны разбор парадкавага лічэбніка.

8. Растлумачце напісанне выдзеленых слоў.

9. Складзіце схему выдзеленага сказа.

Адказы:
1. Мастацкі стыль,  апавяданне.

2. Знаходлівы беларус

3. Тысяча восемсот шэсцьдзясят трэцяга (Р. скл., парадкавы, састаўны) - тысяча восемсот шэсцьдзясят чацвёртага (Р. скл. парадкавы, састаўны) гадоў, коннікаў на сорак (В. скл., колькасны, просты), у дзвесце (Р. скл. колькасны, складаны) шабляў, адна (Н. скл, колькасны, просты) гадзіна, каля трохсот (Р.скл., колькасны, складаны) вёдраў, трыста (В. скл., колькасны, складаны) вёдраў, каля трохсот (Р. скл., колькасны, складаны) шабляў, дзве (В. скл., колькасны, просты) вярсты. 
5. 
	Склон
	Скланенне простага лічэбніка

	Н.
	дзве вярсты

	Р.
	дзвюх вёрстааў

	Д.
	дзвюм вёрстам

	В.
	дзве вярсты

	Т.
	дзвюма вёрстамі

	М.
	(аб) дзвюх вёрстах


6. Фразеалагізм “наступаць на пяты” мае значэнне наганяць.

7. Тысяча восемсот шэсцьдзясят трэцяга (года) - лічэбнік, п. ф. - тысяча восемсот шэсцьдзясят трэці; парадк., саст.; Р. скл.; азначэнне.
8. Няроўны – першы склад перад націскам; пайшлі – пасля прыстаўкі, якая заканчваецца на галосную пішацца й; аддзялала  - у беларускай мове ёсць толькі прыстаўка ад-.

9.О, О і О.

25. Прачытайце тэкст і выканайце заданні пасля яго
Два пол.. было у(ў) салдата.

Адно з..лянела травой,

другое было у(ў)зарата

вайной і паліта крывёй.

Было у(ў) салдата два пол..,

поле, дзе кветкі ..рваў,

бегаў  (з) сябрамі на вол…,

і поле, дзе ён паміраў. (34 словы)
Заданні:
1. Запішыце тэкст, рашаючы арфаграфічныя задачы.

2. Выпішыце лічэбнікі, укажыце іх разрад па значэнні.

3. Вызначце граматычную аснову ў першым сказе.

4. У назоўніках, што стаяць у форме творнага склону абазначце канчаткі.

5. Прыгадайце аўтара і назву твора.

6. Запішыце тую гістарычную падзею, якая згадваецца ў творы
Адказы:

Два полі было ў салдата.

Адно зелянела травой,

другое было ўзарата

вайной і паліта крывёй.

Было ў салдата два полі,

поле, дзе кветкі  ірваў,

бегаў  з сябрамі на волі,

і поле, дзе ён паміраў.

1. Два – колькасны, просты, адно – колькасны, просты, другое – парадкавы, просты.

2. Два полі было ў салдата.

3. Травой, вайной, крывёй.

4. А.Вярцінскі, “Два полі”

5. Вялікая Айчынная вайна

26. Прачытайце тэкст і выканайце заданні пасля яго
Калі Серж і Мішка да..шлі да вядомага дома, Мішка сам узя..ся наладжваць справу. З трухлявай дошкі (ў/у) пло..е ён дастаў цвік і ..біў яго (ў/у) вушак калідорных д..вярэй. Пасля ржавай бляшкай перапілава.. шнур. Серж вырваў кавалак шнура з Мішкавых рук: яму ха..елася самому д..ейнічаць, а то гэта ж буд..е Мішкава геройства, а не яго. Ён завяза.. за цвік адным канцом шнур, а другі канец ужо сам Мішка пра..ягнуў за вугал дома. Удвух яны схаваліся там. Шнур ляжа.. на зямлі, і хто ішоў (ў/у) калідор ці з калідора, то або ступа.. на яго, або пераступа... Мінут д..есяць Серж з белабрысым Мішкам чакалі за вуглом, стуліўшыся, як шчанюкі, і, нарэшце, убачылі, як стары чалавек вароча..ся са свайго спацыру. (116 слоў)

Заданні 

1. Запішыце тэкст, устаўляючы прапушчаныя літары.

2. Выпішыце лічэбнікі і вызначце іх разрады.

3. У лічэбніках вызначыце род, лік, склон.

4. У выдзеленых прыметніках вызначце разрад.

5. Прыгадайце і запішыце аўтара і назву твора. Назву запішыце гукамі.
Адказы: 
Калі Серж і Мішка дайшлі да вядомага дома, Мішка сам узяўся наладжваць справу. З трухлявай дошкі ў плоце ён дастаў цвік і ўбіў яго ў вушак калідорных дзвярэй. Пасля ржавай бляшкай перапілаваў шнур. Серж вырваў кавалак шнура з Мішкавых рук: яму хацелася самому дзейнічаць, а то гэта ж будзе Мішкава геройства, а не яго. Ён завязаў за цвік адным канцом шнур, а другі канец ужо сам Мішка працягнуў за вугал дома. Удвух яны схаваліся там. Шнур ляжаў на зямлі, і хто ішоў у карыдор ці з карыдора, то або ступаў на яго, або пераступаў. Мінут дзесяць двое хлопчыкаў чакалі за вуглом, стуліўшыся, як шчанюкі, і, нарэшце, убачылі, як стары чалавек варочаўся са свайго спацыру. (116 слоў)
1. Адным (колькасны, просты) – Т.скл, адз.л., м.р.
Другі (парадкавы, просты) – В.скл., адз.л., м.р.

Дзесяць (колькасны, просты) – В.скл.
Двое (колькасны зборны, просты) – Н.скл.

2. Калідорных (адносны), іржавы (якасны), Мішкавы (прыналежны), белабрысы (якасны).

3. Кузьма Чорны “Насцечка”. [на/с`ц`эчка]
27. Прачытайце тэкст і выканайце заданні пасля яго

З  таго часу, калі на вуліцах відзён стаў высокі стары чалавек, у 20 школе з’явілася новая вучаніца Насця Закрэўская. Ёй ішоў 13 год, і вучылася яна ў 5 класе. Раней у гэтай школе яна ніколі не вучылася, і калі прыйшла з пачатку восені запісацца ў 5 клас, то сказала, што толькі нядаўна пераехала жыць у гэты горад.

Насця, ці як пасля ўсе ў школе яе пачалі зваць, Насцечка, была бойк.. і рухав.. дзяўчынка, белатвар.., з густ..  валасамі, якія роўна ляжалі на яе галаве пад грабянцом. Да самых халадоў яна прыходзіла ў школу ў шарсцян.. кофтачцы, шэр.., у карычнев.. палоскі, а калі стала халадней,— пачала адзяваць на кофтачку чорн.. ватов.. паліто з прост.. бобрыкав.. каўнярком і вузеньк.. суконн.. паяском.

1. Спішыце другі абзац тэксту, дапісваючы канчаткі прыметнікаў, запісваючы ў дужках іх форму.

2. Выпішыце колькасна-іменныя спалучэнні, запісваючы лічэбнікі словамі і вызначаючы іх разрады.

3. Падкрэсліце займеннікі як члены сказа.

4. Выпішыце выдзелены сказ і зрабіце яго сінтаксічны разбор.

5. Запішыце аўтара і назву твора.

Адказы: 

1. Насця, ці як пасля ўсе ў школе яе пачалі зваць, Насцечка, была бойкая (Н. скл., ж.р., адз.л.) і рухавая (Н. скл., ж.р., адз.л.)  дзяўчынка, белатварая (Н. скл., ж.р., адз.л.), з густымі (Т. скл., мн.л.)   валасамі, якія роўна ляжалі на яе галаве пад грабянцом. Да самых халадоў яна прыходзіла ў школу ў шарсцяной (М. скл., ж.р., адз.л.)  кофтачцы, шэрай (М. скл., ж.р., адз.л.), у карычневыя (В. скл., мн.л.)  палоскі, а калі стала халадней,— пачала адзяваць на кофтачку чорнае (В. скл., н.р., адз.л.)  ватовае (В. скл., н.р., адз.л.)  паліто з простым (Т. скл., м.р., адз.л.)  бобрыкавым (Т. скл., м.р., адз.л.)  каўнярком і вузенькім (Т. скл., м.р., адз.л.)  суконным (Т. скл., м.р., адз.л.)  паяском.
2.  (У) дваццатай (просты, парадкавы) школе

Трынаццаты (просты, парадкавы) год

Пятым (просты, парадкавы) класе

Пяты (просты, парадкавы) клас

3. Ёй ішоў трынаццаты год, і вучылася яна ў пятым класе. (Апавядальны , няклічны, складаны, развіты, няўскладнены).

4. Кузьма Чорны “Насцечка”

